
Alijon AVEZOV 
Buxoro davlat universiteti 

matematik analiz kafedrasi katta oʻqituvchisi 

Sunnatillo BOʻRONOV 
Buxoro muhandislik texnologiya instituti 

oʻqituvchisi 

 

MATEMATIKA FANINI OʻQITISHNING ASOSIY METODLARI 
 

Maqolada matematikani oʻqitish metodlari, toʻliq boʻlmagan va toʻliq induksiya metodlari, toʻliq 

boʻlmagan induksiya metodi asosida metodik tajriba va uning natijalari, deduksiya oʻqitish metodi, analogiya 

metodi va uning oʻrni keltirilgan. Evrestik metod va uning modifikatsiyalari, evrestik metod yordamida oʻqitish 

usuli hamda trigonometriya va trigonometriyaga doir bir necha misollarda ularni oʻqitish haqida soʻz 

yuritilgan. Keltirilgan usullarning yutuqlari va kamchiliklari, qaysi holda qaysi usullarni ishlatish kerakligi 

haqida tavsiyalar berilgan.  

Kalit soʻzlar: metod, gipoteza, evristik oʻqitish metodi, induksiya metodi, kosinuslar teoremasi, 

analogiya metodi, deduksiya oʻqitish metodi. 

В статье рассматриваются методы обучения математики, методы неполной и полной 

индукции, методический опыт и ее результаты, основанный на методе неполной индукции, метод 

обучения дедукции, метод аналогии и его роль. Рассмотрены эвристический метод и его 

модификации, обучения по эвристическому методу и приведены решения несколько примеров по 

тригонометрии, указаны преимущества и недостатки этих методов. 

Ключевые слова: метод, гипотеза, эвристический метод обучения, метод индукции, теорема 

косинусов, метод аналогии, метод обучения дедукции. 

The article deals with the methods of teaching mathematics, incomplete and complete induction 

methods, methodological experience based on the method of incomplete induction and its results, the method 

of teaching deduction, the method of analogy and its role. Heuristic method and its modifications, Heuristic 

method of problem solving, Heuristic method of teaching and teaching them in several examples of 

trigonometry and trigonometry, the advantages and disadvantages of these methods, in which case 

recommendations are given as to which methods should be used. 

Key words: method, hypothesis, heuristic teaching method, induction method, cosine theorem, analogy 

method, deduction teaching method. 

 

Kirish. Hozirgi vaqtda mamlakat rahbariyati tomonidan matematika sohasini rivojlantirishga, ta’lim 

sifatini oshirishga va bevosita fanni amaliyotga tadbiq qilishga katta e’tibor qaratilgan. Ushbu yoʻnalishda 

Oʻzbekiston Respublikasi Prezidentining 2020-yil 7-maydagi PQ-4708-sonli “Matematika sohasidagi ta’lim 

sifatini oshirish va ilmiy-tadqiqotlarni rivojlantirish chora-tadbirlari toʻg’risida”gi Qarori qabul qilingan. Qaror 

ijrosini ta’minlash borasida bir qator ilmiy izlanishlar [4, 6] olib borilgan. Tajribalar shuni koʻrsatmoqdaki, 

yuqorida aytib oʻtilganidek, mavzuni oʻtishda ilg’or pedagogik texnologiyalarni qoʻllash bilan bir qatorda, 

fanni amaliyotga bog’liqligi haqida misollar keltirish oʻquvchining ham qiziqishi ortishiga va tushunishini 

osonlashishiga sabab boʻladi. 

Asosiy qism. Ma’lum an’anaviy metodlar uzoq vaqt davomida tajribali oʻqituvchilarning tajribasi 

asosida yaratilgan. Yosh oʻqituvchilarga ularni maksimal darjada oʻrgatish bizning vazafamiz hisoblanadi. 

Faqatgina an’anaviy va yangi kiritiladigan metodlarni qoʻllabgina oʻqituvchi oʻz ishida muvoffaqiyatlarga 

erishishi mumkin. Buning uchun oʻqituvchi har bir metodning yutuq va kamchiliklarini qoʻllash shartlarini 

bilishi kerak boʻladi. Bundan tashqari matematik ta’limda umumdidaktik metodlar ham, ya’ni qaysiki maxsus 

shartlarda matematikani oʻqitish metodlaridan ham foydalaniladi. Ularning koʻpchiligi asosida induksiya, 

deduksiya, analogiya va boshqa metodlar yotadi. Bularning koʻpchiligi ta’limda toʻg’ridan-toʻg’ori yoki 

qisman foydalaniladi. Bu metodlar adabiyotlarda keng yoritilgan va yoritilmoqda. Biz ularni ayrimlarini va 

qaysi yoʻnalishda qoʻllanilishini koʻrsatishga harakat qilamiz.  

Induksiya metodi. Matematik induksiya metodi matematikaning turli-tuman, hatto bir-biridan juda olis 

sohalarida ham muvaffaqiyat bilan keng qoʻllaniladigan metoddir. Avvalo, bu metod oʻzining juda sodda 

boʻlgan g’oyasi bilan e’tiborga sazovordir. Ikkinchidan, bu metod isbotlanayotgan gipotezaning yoki 

teoremaning aniq bayonini keltirishda ma’lum “topog’onlik”ni talab etish bilan ham xarakterlidir. Matematik 

induksiya elementar matematikaning barcha sohalaridagina emas, balki hozirgi zamonaviy matematikaning 

turli boʻlimlarida ham yangi-yangi faktlarni isbot qilishning muhim omilidir. Matematik induksiya metodi 

biror-bir tasdiqni hosil qilish usuli emas, balki berilgan tasdiqni isbotlash usulidir. Bu metodning qoʻllanishiga 

doir misollar keltiramiz [1]. 

1-misol (tajriba): pedagogik amaliyot davrida Buxoro tumani Gala osiyo pedagogika kolleji 9-c 

guruhida geometriya darsida oʻqituvchi ruxsati bilan quyidagi tajriba oʻtkazildi. Ularning 10 tasiga transportr 

va chizg’ich berilib ularga quyidagi topshiriq berildi. Ikkita ixtiyoriy uchburchak chizing. Birinchisi ostiga 

“Uchburchakning bissektrisalari bir nuqtada…” ikkinchisiga “Uchburchakning medianalari bir nuqtada” deb 

yozing. Birinchisiga qoʻlingizdagi transportr yordamida har bir burchak bissektrisasini yasang. Soʻng chizgan 

chizmangizga qarab oʻz fikrlaringizni ya’ni uchburchak bissektrisalari bir nuqtada kesishgan boʻlsa 

uchburchak ostidagi… oʻrniga “bir nuqtada kesishmaydi” deb yozing. Agar chizgan bissektrisalaringiz bir 

nuqtada kesishgan boʻlsa… lar oʻrniga bir nuqtada kesishmaydi deb yozing, (nima boʻlgan oʻshani yozing). 

Ikkinchisida qoʻlingizdagi chizg’ich bilan uchburchak medianalarini oʻtkazing. Yana chizmangizga qarab oʻz 

fikrlaringizni uchburchak medianalari bitta nuqtada kesishgan boʻlsa uchburchak ostidagi gap davomidagi… 

oʻrniga “bir nuqtada kesishmaydi deb yozing”. Agar oʻtkazgan medianalaringiz bir nuqtada kesishgan 

boʻlmasa uchburchak ostidagi yozuvda … oʻrniga bir nuqtada kesishmaydi yoki nima boʻlgan boʻlsa oʻshani 

yozing. Bu tajriba tushuntirish ishlari bilan atiga 10 daqiqa vaqt sarf qilindi. Natijalar quyidagidek boʻldi. 

Uchburchak bissektrisasi boʻyicha javobda ham medianalar boʻyicha javobda ham “ikkitasi kesishadi, bittasi 

ozgina farq qiladi” deb yozishdi. Aniqrog’i ular oʻxshash ishlarni tajribadagi xatoliklarga yoʻl qoʻyishgan. 

Ma’lumki uchburchak bissektrisalari va medianalari bir nuqtada kesishadi va bu gipoteza toʻliq 

boʻlmagan induksiya metodi bilan olingan boʻlsa ham oʻrinli. Oʻquvchilarga, albatta, buni toʻg’riligini isbot 

qilib tushuntirib bergan ma’qul. Shu yerda induksiya metodini qisqacha bayon qilamiz. 

Biror A(n) gipoteza bayon qilingan boʻlsin. A(n) gipotezaning ixtiyoriy n natural son uchun bevosita 

koʻrish iloji boʻlmasin. Bu holda A(n) mulohazaning matematik induksiya prinsipi deb atalishini usulda 

quyidagicha isbotlanadi yoki quyidagi qadamlar boʻyicha koʻrsatiladi. 

1. n=1 uchun tasdiq toʻg’ri koʻrsatiladi. 

2. Tasdiqni n=k uchun A(n) tasdiq toʻg’ri boʻlsin deb faraz qilinadi. 

3. n=k+1 uchun A(n) tasdiqni toʻg’riligi koʻrsatiladi.  

Shundan soʻng A(n) tasdiq ixtiyoriy n (n – natural son)lar uchun isbotlangan hisoblanadi. Shu metod 

A(n) tasdiqni butun n lar boʻyicha toʻg’riligini koʻrsatuvchi usul hisoblanadi. Chunki n=1 da isbot qilingandan 

soʻng ixtiyoriy n=k da oʻrinliligidan ixtiyoriy n=k+1 da oʻrinli boʻlib chiqadi. Shu metodni oʻzlashtirish uchun 

quyidagi ikkita misolni keltiramiz. 

2-misol. Istalgan natural n da 7n+1 + 82n–1 sonining 19 ga boʻlinishini isbotlang. 

Yechish. Agar n=1 boʻlsa, 72 + 81 = 57  boʻladi, 57 esa 19 ga boʻlinadi. Biror k natural son uchun  7k+1 + 

82k–1 soni 19 ga boʻlinadi, deb faraz qilaylik. Bu holda 7k+2 + 82k+1 ning 19 ga boʻlinishini isbotlaymiz. 

Haqiqatan, 7k+2 + 82k+1 = 7·7k+1 + 64·82k–1 = 7(7k+1 + 82k–1) + 57·82k–1 . Olingan yig’indidagi har qaysi 

qoʻshiluvchi 19 ga boʻlinayotganidan 7k+2 + 82k+1 ham 19 ga boʻlinadi. Mulohaza isbotlandi. 

3-misol. Fibonachchi ketma – ketligi quyidagi shartlar bilan beriladi:  

a0 = 0, a1 = 1, an+1 = an + an–1  . 

Isbotlang:      an+1·an+2 – an · an+3 = (–1)n   

 Yechish. Qoʻyilgan shartdan a2 = 1, a3 = 2, a4 = 3 ekani kelib chiqadi. n =1 da a2·a3 – a1· a4 = 1·2 – 1·3 = 

(–1)1  boʻladi. 

Tenglik n = k, kєN da toʻg’ri boʻlsin: ak+1·ak+2 – ak · ak+3 = (–1)k .  

Endi n = k+1 da:  ak+2·ak+3 – ak+1 · ak+4 = ak+2·ak+3 – ak+1 (ak+3 + ak+2 ) = ak+2·ak+3 – ak+1·ak+3 – ak+1·ak+2 = ak+3 

(ak+1 + ak ) – ak+1·ak+3 – ak+1·ak+2 = ak+1·ak+3 + ak·ak+3 – ak+1·ak+3 – ak+1·ak+2 = – (ak+1·ak+2 – ak·ak+3) = – (–1)k  = (–

1)k+1. 

Demak, tenglik n ning istalgan natural qiymatida toʻg’ri. 

Deduksiya metodi. Deduksiya bu – fikrlashning umumiy tasdiqlardan xususiy tasdiqlarga oʻtish 

formasi. Deduksiya soʻzi matematik xulosa qilishni bildiradi. Qisqasi, bor mavjud tasdiqlardan bir tasdiqni 

keltirib chiqarishni oʻrganish metodi hisoblanadi. Biror tasdiqni lemmani, teoremani isbot qilish uchun uni 

oldin isbot qilingan aksiomalar yoki teoremalar qismiga suyanish kerak.  

Toʻla induksiya ham dedukdiv isbot qilishga misol boʻladi. Bunga ishonch hosil qilish uchun toʻla 

induksiyadagi tasdiqni toʻg’riligini bildiruvchi fikrlashga e’tibor berish yetarli. Ya’ni unda “mumkin boʻlgan 

barcha hollar koʻrilib isbot qilinishi kerak boʻlgan tasdiq toʻg’ri” [2]. 

Maktabning yuqori sinflarida deduktiv metod eng asosiylaridan hisoblanadi. Matematik olimlar ijodida 

va shu bilan birga maktabda toʻla boʻlmagan induksiya muhim oʻrin tutadi. Bu metod maktabda quyidagi 

hollarda ishlatiladi: 

1. Matematik fikrlarni (tasdiqlarni) oʻquvchilarning oʻzlari mustaqil oʻqishlari, koʻrsatishlari. 

2. Biror teoremani oʻzlashtirish murakkab, lekin hali ularni isbot qilishda hali kuchi yetadigan holda 

ishontirish kerak boʻlgan holda. 

3. Teoremaning (tasdiqning) isbotini koʻrgazmali qurollar (rasmlar, chizmalar) yoki adabiyotlar orqali 

koʻrsatish. 

4. Amaliy natija beradigan yechish metodlari sifatida qarash. 

Birinchi 3 ta holda toʻla boʻlmagan induksiya maktabda oʻqitish usullari barchasining asosini tashkil 

qiladi. Toʻrtinchisi oʻqitishning, yechishning bir usuli sifatida ham ishlatiladi. Masalan: masalani yechishda 

chizmani chizish ham katta yordam berishini ayrim oʻqituvchilar hisobga olishmaydi. 

Induksiya metodini qoʻllab qandaydir teoremani “kashfiyot” qilishda quyidagi fikrlarga e’tibor berish 

kerak boʻladi (oʻqituvchilar e’tibor berishi kerak): 

1. Oʻquv darsi soatini tejash uchun kam sonda tipik (xususiy) misollar olish kerak. Xususiy misollar 

sonini koʻp olish baribir qat’iylikni hech ham oshirmasligi mumkin. 

2. Keltirilgan xususiy misollar notoʻg’ri xulosa chiqarishga olib kelmasligi kerak. Masalan quyidagi 

misolga e’tibor beraylik.  
2 2 4 2 2 4*  buni biz * ( * )*( * )a a a a a a a a a a= = =

 
ekanligini darajalarni tushuntirishda koʻrsatishimiz oʻrinli. Bundan oʻquvchi notoʻg’ri tasdiqni xulosa 

qilishi mumkin. “Darajalarini koʻpaytirib asosini oʻzgarishsiz qoldirish kerak”. 

Qisqa qilib aytganda deduktiv va intuktiv usullar bir - birini toʻldiruvchi fikrlash (oʻqitish) formalaridir. 

Haqiqatdan ham isbotlanishi kerak boʻlgan tasdiqlar (gipotezalar) kuzatishlarga asoslangan holda induktiv yoʻl 

bilan hosil qilinadi, soʻngra bu tasdiqni toʻg’riligini isbotlashning biror deduktiv metodi koʻrsatiladi. Bu usul 

nafaqat matematikada, balki fizika, kimyo va boshqa tabiiy fanlarda koʻp ishlatiladi. 

Analogiya metodi. Analogiya metodi - shunday xulosaki, bunda predmetlar ba’zi belgilarning 

oʻxshashligi boʻyicha ham oʻxshash, degan taxminiy xulosa chiqariladi. Analogiya “xususiydan xususiyga 

boradigan”, bir konkret faktdan boshqa konkret faktlarga boradigan xulosadir. Agar biror voqeylik bir necha 

xususiy boshqa bir voqeylikning koʻpchiligi xususiyatlari bilan bir xil boʻlsa, bu voqeyliklar analog deyiladi.  

Agar fikrlash quyidagi sxemada ya’ni:  

A voqeylik a,b,c,d xususiyatlarga ega; 

B voqeylik a,b,c xususiyatlarga ega boʻlishidan B ham A xususiyatga ega boʻlishi ehtimoli boʻladi. 

Bu usul hali boʻlmagan “kashfiyotlar”, “ixtirolar”ni ochishga olib kelishi mumkin.  Matematikani 

oʻqitishda analogiya muhim oʻrin tutadi. Buning asosida obrazlari (shakllarga, koʻrinishlarga) ga qarab 

oʻrganish yotadi. Bu qisqacha “shakllarga qarab oʻqitish” ham deb yuritiladi. Oʻqituvchi tasdiqlar isbotiga 

(teoremalar isbotiga) albatta obrazlar keltirishlar kerak [3].  

Evristik oʻqitish metodi. Evristika degan soʻzning ma’nosi savol-javobga asosan “topaman” demakdir. 

Evristik oʻqitish metodi – nazariy tekshirishda yangiliklar kashf etish jarayonida qoʻllaniladigan mantiqiy 

usullar va metodik qoidalar majmui yoki unumli ijodiy fikrlash (tafakkur) jarayonlarini oʻrganadigan metod. 

Evristik oʻqitish metodini qoʻllashda oʻqituvchi oʻquvchilar bilan hamkorlikda hal etilishi zarur boʻlgan 

masalani aniqlab oladi, oʻquvchilar esa mustaqil ravishda taklif etilgan masalani tadqiq etish jarayonida zaruriy 

bilimlarni oʻzlashtirib oladilar va uning yechimi boʻyicha boshqa vaziyatlar bilan taqqoslaydi. Oʻrnatilgan 

masalani yechish davomida oʻquvchilar ilmiy bilish metodlarini oʻzlashtirib tadqiqotchilik faoliyatini olib 

borish koʻnikmasi, tajribasini egallaydilar.  

Bu ta’rifdan “Maqsadga muvofiq” deb yuritiladigan metod, evristik metodning bir koʻrinishi boʻladi. 

“Maqsadga muvofiq” usulining asosida dars oʻtishda oʻquvchilarga oldin bir nechta mashqlar beriladi. Shu 

asosida yangi mavzu maqsadi tushuntiriladi yoki misollar asosida mavzu tushuntiriladi. Bu metod asosida 

“oʻquv materialini oʻzlashtirish va xotira qonuniyatlari” yotadi. Bu qonuniyat asosida oʻqitish materialini 

oʻzlashtirishni (eslab qolishni) osonlashtiradi. Bunday koʻp mashqlar olib mavzuni tushuntirish maqsadga 

muvofiq deyish mumkin. Lekin bu tasdiq har doim ham oʻrinli boʻlavermaydi. Juda koʻp misollar keltirilib 

tushuntirish ham yaxshi emas ekan, ya’ni materialni eslab qolishni qiyinlashtirish ham mumkin. Koʻp misollar 

olish biror elementni eslab qolishni bildirishi mumkin. Lekin mashq hajmining oshishi bilan oʻquvchida uning 

hammasini eslab qolishni murakkablashtirishi mumkin. Juda koʻp mashqlar koʻrilganda mavzuning asosiy 

maqsadi chetga qolib ketishi va mavzudan uzoqlashib qolishga olib kelishi mumkin. 

Yangi mavzuni “Maqsadga muvofiq masala” usulida tushuntirishda iloji boricha ham tayyorlab 

qoʻyilgan misollarni keraklisi, ularning ayrimlari oʻzi bir marta olinib, mavzu elementlarini tushuntirish kerak. 

Misol: Oʻquvchilarga mustaqil yechish uchun quyidagi masalani berish mumkin. Toʻg’ri toʻrtburchakning 

uzunligi a metr va balandligi b metr boʻlsa toʻg’ri toʻrtburchak yuzini dm2, sm2 va m2 larda ifodalang. Konkret 

masala quyidagi a va b sonlar har xil haqiqiy sonlar (masalan, a=2,1 b=3,25) olinishi ma’qul. 

Bu masalani yechishda koʻp vaqt ketmasada oʻquvchilarga oʻnli kasrlarni koʻpaytirish qonunlarini 

oʻrganish imkonini beradi. Bunday hollarda “Maqsadga muvofiq masala” metodidan foydalanish usulini 

qoʻllash maqsadga muvofiq boʻladi. Yuqoridagi mulohazalardan koʻrinib turibdiki “Maqsadga muvofiq 

masala” metodidan foydalanish usulini qoʻllash maqsadga muvofiq boʻladi. Bu mulohazalardan koʻrinib 

turibdiki “Maqsadga muvofiq masala” metodi asosida ham oʻrganishning toʻla boʻlmagan induksiya yotadi. 

Matematika darslarida “Maqsadga muvofiq masala” metodining boshqa koʻrinishi shakldagi metodlar ham 

keng qoʻllaniladi. Shu sababli ham everestik metodlar quyidagilarga ajratiladi: 

1. Maqsadga muvofiq masala metodi. 

2. Evristik suhbat. 

3. Masala qoʻyilishi va uni yechish. 

4. Masala yechimini umumlashtirish va masala yechish uchun koʻrsatmalar berish. 

Birinchi yuqorida keltirilgan misolda keltirilgan edi. Keyin keltirilgan misollarimizdan koʻrinadiki bular 

bir-biri bilan chambarchas bog’liq va oʻrganish asosida induksiya, deduksiya, analogiya va boshqa ilmiy 

metodlar yotadi. 

Misol. Oʻqituvchi arifmetik progressiya ta’rifini keltirgandan soʻng, uning ixtiyoriy kodini (umumiy) 

kodini oʻquvchilarning oʻziga qoʻyib berish mumkin. Oʻqituvchi bolalar oldiga quyidagi masalani qoʻyadi. 

“Siz arifmetik progressiya nima ekanligini bildingiz, endi uning ta’rifidan faydalanib uning umumiy kodini 

progressiya birinchi hadi va ayirmasi orqali ifodalash formulasini chaqirishga harakat qiling”. Shu yerda 

oʻqituvchi a2 ni torish a1 va d orqali koʻrsatsa oʻquvchilar tezda umumiy hadni topish formulasini chiqaradilar. 

Shunday masalani geometrik progressiya uchun ham koʻrish mumkin. 

Endi evristik metodning yutuq va kamchiliklarini koʻraylik. 

Yutug’i: bu usul oʻquvchilarning fikrlash qobiliyatini oshiradi. Qonunlarni ochishda qiziqish uyg’otadi. 

Materialni yaxshi oʻzlashtirish imkonini beradi. Materialni oʻzlashtirishni chuqurlashtiradi. Oʻziga ishonch 

hosil qilishni va yangi fikrlarni ochishga olib keladi. Shu bilan birga konkter masalalarni yechishga imkon 

beradi [2].  

Kamchiligi: bu metodga xos kamchiliklar sifatida quyidagilarni aytish mumkin: 

1. Bor ma’lumotlarni berishdan koʻra koʻproq vaqt talab qiladi. 

2. Oʻquvchilarning qobilyati har xil boʻlgani uchun ualr oʻqituvchi kutgan natijaga bir vaqtda 

kelolmaydi. Oʻqituvchi bu javobni kutishga vaqti yoʻq. 

3. Evristik usul yordamida muammoni yechishda barcha oʻquvchilar bir xil aktiv qatnasha olmaydilar. 

Bir marta orqada qolgan oʻquvchi yangi muammoni oʻzlashtirishga aktiv qatnashmay qolishi mumkin. 

Natijada butunlay mavzuni oʻzlashtirmasligi mumkin. Demak, evristik metod yutuqlarga ham kamchiliklarga 

ham ega ekanligini koʻrdik. Psixolog-pedagoglarning fikricha darsni har doim muammoli qilib oʻtish oʻzini 

hali toʻla oqlagani yoʻq. Evristik metodni me’yorida qoʻllashga harakat qilish kerak. Evristik metod 

kamchiliklarini har xil usullar qoʻllab kamaytirish mumkin. Ularga misol qilib quyidagilarni koʻrsatish 

mumkin [3]. Birinchi oʻrinda, qoʻyilgan masalani yecholmaydigan oʻquvchilarga yordam berish kerak. 

Ikkinchidan, barcha usul va qoidalarni oʻrgatish kerak. Bu maqsadda oʻquvchilarga qoʻyilgan masalalarning 

rejasini yozib berish kerak.  

Reja quyidagicha boʻlishi mumkin. 

1. Xususiy misollar topib uni koʻrsatish. 

2. Aniq tasdiq va amallardan foydalanish. 

3. Oʻz tasdig’ini aytish. 

4. Oʻz tasdig’ini isbot qilish. 

Bu reja asosida darsda bir necha muammo yechiladi. Bundan soʻng har bir oʻquvchi rejadan foydalanib 

qoʻyilgan masalani yechishda aktiv kirishadi. Evristik metod kamchiligini sezdirmaslik uchun darsda uncha 

qiyin boʻlmagan metodlar qoʻyilishi kerakki, oʻquvchilar deyarli bir vaqtda uni yecha bilsinlar, ya’ni oldin 

yechgan bilan oxirida yechgan oʻquvchi vaqti orasidagi farq kam boʻlsin. Murakkab masalani uyga vazifa qilib 

berish kerak yoki qoʻshimcha toʻgaraklarga koʻrilishi aytilishi kerak. Uy sharoitida oʻquvchi bir qancha 

misollar koʻrishi va ularni yechishda “yangiliklar” ochishi mumkin. Tezda yangiligi haqida xabar berishi 

mumkin. Oʻquvchilar bundan qandaydir qoniqish hosil qilib, bilimlarini yanada mustahkamlashi mumkin. 

Xulosa. Shu oʻrinda qayd qilish lozimki, har bir fanni oʻqitishning oʻziga xos xususiyati boʻlganidek, 

matematika fanini oʻqitishning ham oʻziga xos jihatlari bor. Xususan, matematikani oʻqitishda har bir mavzuga 

mos ravishda alohida-alohida ilg’or pedagogik texnologiyalarni tanlash [7, 15] maqsadga muvofiq hisoblanadi. 

